
Kirish. XXI asr sivilizatsiya taraqqiyotining eng muhim belgilaridan biri — sun’iy
intellekt texnologiyalarining jadal rivojlanishi va ularning inson hayotining barcha jabhalariga
kirib borishi hisoblanadi. Agar industrial jamiyatning asosiy belgisi mexanizatsiya va
avtomatizatsiya bo‘lgan bo‘lsa, ragamli jamiyatning belgisi — sun’iy intellektning ijtimoiy,
igtisodiy va madaniy jarayonlarda ustuvor ahamiyat kasb etishi bilan belgilanadi. Shu bilan
birga, sun’iy intellekt fagat texnik yoki amaliy vosita emas, balki insoniyatning kelajak haqidagi
tasavvurlari, falsafiy mulohazalari va futurologik tafakkurida asosiy mavzuga aylanmoqda.

Futurologik tafakkur — kelajakni fagat fantaziya yoki utopik tasavvur sifatida emas,
balki ilmiy-nazariy va falsafiy asoslarda tahlil gilishga qaratilgan intellektual yondashuvdir. U
jamiyatdagi demografik o‘zgarishlar, ekologik muammolar, texnologik innovatsiyalar va global
geosiyosiy jarayonlarni umumiy kontekstda ko‘rib chiqadi. Shu ma’noda futurologiya va

207


mailto:sokin3548@umail.uz
http://orcid.org/0000-0002-6546-3159
https://doi.org/10.47390/SPR1342V5SI9Y2025N31

SCIENCEPROBLEMS.UZ-1jtimoiy-gumanitar fanlarning dolzarb muammolari NeS/9 (5) -2025

futurologik tafakkur sun’iy intellekt kabi zamonaviy texnologiyalarning insoniyat taqdiridagi
o‘rnini anglashda muhim metodologik vosita sifatida namoyon bo‘ladi.

Sun'’iy intellektning futurologik namoyon bo‘lishi inson salohiyatining transformatsiyasi
bilan uzviy bog‘lig. Ya'ni, sun’iy intellekt insonning kognitiv, ijodiy va tashkiliy imkoniyatlarini
kengaytirar ekan, bir vaqtning o‘zida axloqiy, huquqiy va ma’naviy savollarni ham kun tartibiga
go‘ymoqda. Masalan, kiberong, ragamli individuallik, transgumanizm kabi konsepsiyalar
futurologik tafakkurning markaziy mavzulariga aylandi. Bu jarayonda insonning mohiyati va
qadriyatlari qay darajada saglanishi yoki o‘zgarishi, jamiyatning tenglik va erkinlik tamoyillari
gqanday transformatsiyaga uchrashi masalalari asosiy nazariy va amaliy tahlil nuqtalari
hisoblanadi.

Adabiyotlar tahlili va metodologiya. Sun'’iy intellektning jamiyat va inson salohiyatiga
ta’siri haqidagi ilmiy-nazariy tadqiqotlar oxirgi yarim asr mobaynida jadal rivojlandi. Xususan,
futurologiya va ijtimoiy falsafa sohasidagi izlanishlar bu jarayonning nazariy chegaralarini
belgilab berdi.

Futurologiyaning ilmiy asoslari taniqli olimlar — O. Flextxaym (Flechteim, 1966) [1],
E. Toffler (Toffler, 1970), [2] D. Bell (Bell, 1973) [3] va L.Vallerstayn (Wallerstein, 2004) [4]
asarlarida keng yoritilgan. Ular kelajak tahlilini utopik yoki taxminiy ssenariy sifatida emas,
balki ijtimoiy-iqtisodiy jarayonlar va sivilizatsion o‘zgarishlarning ilmiy tahlili sifatida asoslab
berdilar.

Sun’iy intellekt masalasida esa N. Bostromning “Superintelligence: Paths, Dangers,
Strategies” [5], R. Kursveylning “The Singularity is Near” [6] asarlari fundamental manba
sifatida xizmat giladi. Ularda sun’iy intellektning kelajakda inson salohiyatini ortiqgcha darajada
oshirishi bilan bir gatorda, uning mavjudligiga tahdid solishi mumkinligi ham ta’kidlanadi.

Adabiyotlar tahlili shuni ko‘rsatadiki, mavjud tadqiqotlar asosan ikki yo‘nalishda amalga
oshirilgan:

1. Texnologik va amaliy tadqiqotlar — sun'’iy intellektning texnika, iqtisodiyot va

boshqaruv sohasidagi qo‘llanilishi.

2. Falsafiy va futurologik tadqiqotlar — inson salohiyati, axlog, ma’naviyat va

sivilizatsiya kelajagi nuqtai nazaridan tahlil.

Biroq ushbu ikki yo‘nalishni uyg‘un holda ko‘rib chiqish zarurati mavjud, zero sun’iy
intellektning kelajakdagi ta’siri nafaqat texnik, balki ijtimoiy-madaniy va falsafiy qirralarda
namoyon bo‘ladi.

Metodologik asos. Ushbu maqolada tadqiqotni amalga oshirishda bir qator ilmiy va
falsafiy metodologik asoslarga tayanilgan. Birinchi navbatda, dialektik metod muhim ahamiyat
kasb etadi. U inson va sun’iy intellekt munosabatlaridagi ziddiyatlar, uygunlik va
transformatsiya jarayonlarini chuqur tahlil gilish imkonini beradi. Dialektik yondashuv sun’iy
intellektning fagat ijobiy jihatlarini emas, balki ehtimoliy salbiy ta’sirlarini ham to‘liq anglashga
xizmat qiladi.

Shuningdek, sistemali yondashuvdan keng foydalanildi. Uning yordamida sun’iy
intellekt fagat texnik vosita sifatida emas, balki jamiyat, madaniyat va inson ongini qamrab
oluvchi murakkab tizim sifatida o‘rganiladi. Bunday yondashuv sun’iy intellektning turli
sohalarga ta’sirini kompleks tarzda tahlil qilish imkonini yaratadi.

Tadqgiqotning muhim nazariy asoslaridan biri — antropologik paradigmadir. U inson
salohiyatining mohiyati va qadriyatlari sun’iy intellekt ta’sirida qanday o‘zgarishini ochib

berishga qaratilgan. Bu yo‘nalishda “kiberong”, “ragamli subyekt” kabi ilmiy tushunchalar
tadqiqot obyekti sifatida tahlil etildi.

Bundan tashqari, maqolada futurologik modellashtirish usuli ham qo‘llanildi. Uning
yordamida ehtimoliy kelajak ssenariylari — optimistik, pessimistik va realistik variantlarda
ko‘rib chiqildi. Jahon va milliy manbalardagi ilmiy bashoratlar solishtirma tahlil qilinib, sun’iy
intellektning insoniyat taqdirida ganday namoyon bo‘lishi mumkinligi haqida ilmiy xulosalar
chiqarildi.

Shuningdek, tadqgiqot ijtimoiy-falsafiy tahlil asosida ham olib borildi. Bu usul sun’iy
intellektning insoniyat madaniyati, axloqiy me’yorlari va ijtimoiy institutlariga ta’sirini chuqur
anglash imkonini berdi. Ushbu tahlil natijalari shuni ko‘rsatadiki, sun’iy intellektning
kelajakdagi namoyon bo‘lishi insoniyat salohiyati va falsafiy-axloqiy qadriyatlar bilan uzviy
bog'liqdir.

Shuning uchun maqolaning metodologiyasi texnokratik tahlil bilan cheklanib
golmasdan, ijtimoiy-falsafiy va antropologik asoslarga suyandi. Bu esa sun’iy intellekt
fenomenini inson giyofasi, madaniyati va kelajak sivilizatsiyasi bilan uyg‘un holda anglash
imkonini berdi.

Muhokama. Sun’iy intellektning futurologik tafakkurda namoyon bo‘lishi, avvalo, inson
salohiyati bilan bog‘liq munosabatlar orqali anglanadi. Uning ta’siri ikki tomonlama
xususiyatga ega: bir tomondan, sun’iy intellekt insonning intellektual imkoniyatlarini
kengaytirib, bilim olish, garor gabul qilish va ijodiy jarayonlarni yanada samarali tashkil etish
imkonini yaratadi; ikkinchi tomondan esa, u insoniyatning ma’'naviy-axloqiy qadriyatlariga,
shaxsiylik va mustaqillik tamoyillariga jiddiy sinov qo‘yishi mumkin. Futurologik nuqtai
nazardan qaralganda, sun’iy intellekt inson salohiyatining turli girralarda transformatsiyaga
uchrash jarayonini belgilaydi. Birinchi navbatda kognitiv o‘zgarishlar ko‘zga tashlanadi: inson
xotirasi va tafakkuri raqamli vositalar bilan uyg‘unlashishi natijasida “kiberong” deb ataladigan
yangi ilmiy-falsafiy tushuncha yuzaga keladi. Shu bilan birga, ijtimoiy sohada ham jiddiy
o‘zgarishlar ro‘y beradi: mehnat bozorida yangi kasblar paydo bo‘ladi, ayrimlari esa yo‘qolib
ketadi, ijtimoiy munosabatlar esa yangi texnologik chizmalar asosida shakllanadi. Bundan
tashqari, axloqiy jihatdan ham transformatsiya mugarrar bo‘ladi, chunki inson va mashina
o‘rtasidagi chegaralarni belgilash, insoniylik, mas’uliyat va ma’naviy qadriyatlarni qayta
baholash zarurati kun tartibiga chiqadi.

Futurologik tafakkur nuqtai nazaridan eng muhim savol shundaki: sun’iy intellekt inson
imkoniyatlarini kengaytiruvchi vositami yoki uning mohiyati va qadriyatlariga tahdid soluvchi
kuchmi? Optimistik yondashuv vakillari fikricha, sun’iy intellekt orqali insonning ijodiy va
intellektual quvvati sezilarli darajada ortib, insoniyat yangi sivilizatsion bosqichga qadam
qo‘yishi mumkin. Pessimistik qarashlar esa aksincha, sun’ly intellektning insoniyat ustidan
nazorat o‘rnatishi, shaxsiy erkinlikni cheklashi va ma'naviy qadriyatlarni yo‘qqa chiqarishi
ehtimoli mavjudligini ta’kidlaydi. Realistik yondashuv esa ushbu jarayonni bir yo‘nalishli emas,
balki ijobiy va salbiy tendensiyalar uyg‘unligida kechadigan murakkab jarayon sifatida
baholaydi.

Shu tariqa, futurologik tafakkur inson va sun’iy intellekt munosabatini fagat texnik yoki
amaliy nuqtai nazardan emas, balki ijtimoiy-falsafiy jarayon sifatida tahlil qilish zarurligini
ko‘rsatadi.

209



SCIENCEPROBLEMS.UZ-1jtimoiy-gumanitar fanlarning dolzarb muammolari NeS/9 (5) -2025

Shu bilan birga, milliy va global kontekstdagi tahlillar shuni ko‘rsatadiki, sun’iy
intellektning kelajakdagi namoyon bo‘lishi insoniyat oldiga bir-biri bilan uzviy bog'liq ikki
muhim vazifani qo‘yadi. Birinchi vazifa — inson salohiyatini rivojlantirish va uni qo‘llab-
quvvatlashdir. Buning uchun ta’lim tizimida sun’ly intellektdan samarali foydalanish, bilim
olish jarayonlarini individuallashtirish, insonning kognitiv va ijodiy imkoniyatlarini
kengaytirish alohida ahamiyat kasb etadi. Shuningdek, tibbiyot sohasida sun’iy intellekt
texnologiyalari orqali erta tashxis qo‘yish, individuallashtirilgan davolash usullarini joriy etish
va inson salomatligini muhofaza qilish imkoniyatlari paydo bo‘ladi. Ijtimoiy boshqgaruv
sohasida esa sun’iy intellekt orqali jamiyatdagi resurslar tagsimotini optimallashtirish, qaror
qabul qilish jarayonlarini faktlarga asoslangan holda amalga oshirish va global muammolarga
samarali yechim topish imkoniyatlari ochiladi.

Ikkinchi vazifa — sun’ly intellektdan foydalanish jarayonida axloqiy va huquqiy
chegaralarni belgilashdir. Bu masala inson qadr-qimmati, shaxsiy huquqlar va ma’naviy
me’yorlarni asrab qolish nuqtai nazaridan juda muhimdir. Chunki texnologiyalar rivojlanishi
inson erkinligi, shaxsiy hayot daxlsizligi va ijtimoiy tenglikka tahdid solishi mumkin. Shuning
uchun ham sun'iy intellektni qonunchilik asosida tartibga solish, uning axloqiy me’yorlar bilan
uyg‘unligini ta’'minlash va uni inson manfaatlariga xizmat qildirish global va milliy miqyosda
hal etilishi lozim bo‘lgan dolzarb vazifalardan biri hisoblanadi.

Sun’ly intellektning namoyon bo‘lishi iqtisodiy rivojlanishni ta’minlash bilan birga,
butun insoniyatning ma’naviy kelajagini belgilab beruvchi omil sifatida namoyon bo‘ladi. U
insoniyatning ilmiy-texnika taraqqiyoti orqali yangi bosgichga qadam qo‘yishida vosita sifatida
xizmat qilishi mumkin, ammo shu bilan birga, inson gadriyatlari va ma’naviyatini asrab qolish
masalasi hal etilmasa, u insoniyat kelajagi uchun tahdidli kuchga aylanishi ehtimoldan holi
emas.

Shu bois sun’iy intellekt va inson salohiyati uyg‘unligi masalasi faqat texnik muammo
emas, balki global sivilizatsion yo‘nalish, ijtimoiy-axloqiy sinov va falsafiy tahlil talab etuvchi
jarayondir. Uning kelajakdagi namoyon bo‘lishi insoniyatning ma’naviy kelajagini belgilab
berishi mumkin va aynan shu jihati bilan futurologik tafakkurning eng asosiy mavzularidan
biriga aylanadi.

Natijalar. Olib borilgan tahlillardan kelib chigadigan xulosalar shuni ko‘rsatadiki,
futurologik tafakkurda sun’iy intellektning namoyon bo‘lishi insoniyat uchun bir vaqtning
o‘zida ham yangi imkoniyatlar, ham murakkab sinovlar manbai sifatida namoyon bo‘lmoqda.
Sun’iy intellekt inson salohiyatini kengaytiruvchi muhim omil sifatida, avvalo, kognitiv
jarayonlarni tezlashtirish, axborotni qayta ishlash va ijodiy faoliyatni qo‘llab-quvvatlashda o'z
ta’sirini ko‘rsatmoqda. Shu bilan birga, futurologik tafakkur ushbu jarayonni faqat texnologik
yangilik doirasida emas, balki insoniyat taqdiri va sivilizatsion rivojlanishning asosiy
omillaridan biri sifatida talqin giladi. Demak, sun’iy intellekt masalasi inson va jamiyatning
kelajakdagi qiyofasi bilan uzviy bog‘liq holda o‘rganilishi zarur.

Shu nugqtai nazardan qaralganda, insonning ijtimoiy va ma'naviy qiyofasi ham yangi
transformatsiya jarayoniga kirib bormoqda. Kiberong, ragamli shaxsiyat kabi tushunchalar
orqali insonning an’anaviy mohiyati yangi ma’nolar bilan boyib, uning imkoniyatlari
kengaymoqda. Biroq ushbu jarayon bir girrali emas: sun’iy intellekt ta’lim, tibbiyot, ijtimoiy
boshgaruv va innovatsiya sohalarida ulkan imkoniyatlar ochishi bilan birga, ijtimoiy

tengsizlikni kuchaytirishi, ma'naviy xavflarni keltirib chigarishi va shaxsiy erkinlikni cheklashi
ehtimoli ham mavjud.

Futurologik modellar tahlili shuni ko‘rsatadiki, inson va sun’iy intellekt munosabatlarini
turli ssenariylarda tasavvur qilish mumkin. Optimistik ssenariyda inson va sun’iy intellekt
sinergiyasi orqali yangi sivilizatsion bosqichga gadam qo‘yilishi mumkin bo‘lsa, pessimistik
ssenariyda insoniyat o0z mohiyatidan ayrilishi va axloqiy qadriyatlarni yo‘qotish xavfi namoyon
bo‘ladi. Realistik yondashuv esa ushbu jarayonning ijobiy va salbiy qirralari uyg‘un holda
kechishini nazarda tutadi.

Shuningdek, milliy va global darajadagi tahlillar ko‘rsatmoqdaki, sun’iy intellektdan
samarali foydalanishning asosiy vazifasi inson qadr-qimmati, shaxsiy huquq va ma’naviy
me’'yorlarni muhofaza qilish bilan uzviy bog‘liq. Agar ushbu prinsiplar ta’'minlansa, sun’iy
intellekt insoniyatning salohiyatini yangi bosqichga olib chiquvchi kuchga aylanishi mumkin.
Demak, natijalarga ko‘ra, sun’iy intellektning kelajakdagi namoyon bo‘lishi futurologik
tafakkurni chuqurlashtiradi, inson salohiyatining transformatsiyasiga turtki beradi va
insoniyat taqdirini hal qiluvchi strategik omil sifatida o‘z o‘rnini topadi.

Xulosa. Futurologik tafakkurda sun’iy intellektning namoyon bo‘lishi masalasi inson va
insoniyatning kelajakdagi qiyofasi, salohiyati hamda ma’naviy-axloqiy qadriyatlari bilan uzviy
bogliqdir. Tahlillar shuni ko‘rsatadiki, sun’iy intellekt fagatgina texnika va texnologiya sohasiga
X0s jarayon emas, balki inson tafakkuri, ijtimoiy munosabatlar va sivilizatsion rivojlanishning
asosiy omillaridan biri sifatida ko‘rib chiqilishi zarur. U kognitiv va ijodiy imkoniyatlarni
kengaytirishi, ijtimoiy-iqtisodiy jarayonlarni tezlashtirishi va inson salohiyatini rivojlantirishi
mumKkin. Biroq shu bilan birga, ma’naviy xavflar, ijtimoiy tengsizlik, shaxsiy erkinlik va axloqiy
me’yorlarga tahdid kabi salbiy oqgibatlar ham yuzaga kelishi ehtimoli mavjud.

Futurologik nuqtai nazardan sun’iy intellektning istigbollari turli ssenariylarda
namoyon bo‘ladi: optimistik qarashlarda inson va sun’iy intellekt uyg‘unligi yangi sivilizatsion
bosqichni yaratishi mumkin bo‘lsa, pessimistik ssenariyda insonning mohiyati va qadriyatlari
yo‘qolishi xavfi mavjud. Realistik yondashuv esa ushbu jarayonda ijobiy va salbiy tendensiyalar
uyg‘un holda kechishini ko‘rsatadi. Shu ma’noda, insoniyat oldida turgan asosiy vazifa sun’iy
intellektdan foydalanish jarayonida axloqiy va huquqiy chegaralarni aniq belgilash, inson qadr-
gimmatini ustuvor mezon sifatida muhofaza qilish va uning salohiyatini rivojlantirishga xizmat
qildirishdan iborat.

Shuning uchun futurologik tafakkurda sun’iy intellektning namoyon bo‘lishi inson
salohiyatining transformatsiyasi bilan uzviy bog‘liq jarayon sifatida baholanishi lozim. Agar bu
jarayon ilmiy-amaliy asosda, ma'naviy va huquqiy me’yorlarga suyangan holda boshgqarilsa,
sun’iy intellekt insoniyatning yangi sivilizatsion taraqqiyotiga kuchli turtki bo‘lishi mumkin.
Demak, sun’iy intellekt insoniyat taqdirini hal qiluvchi asosiy omillardan biri sifatida fagat
texnik vosita emas, balki ijtimoiy-falsafiy va madaniy jarayonning ajralmas qismi sifatida ham
namoyon bo‘ladi.

